
Тақырыптың өзектілігі:  Осы таңда бөлшек ретті  дифференциалдық

теңдеулердің шешімін құрудың әртүрлі әдістері жасалынған. Бұл әдістерге
толық шолу көптеген еңбектерде келтірілген.

Бұл жобада зерттеудің осы бағыты бойынша Адамард түріндегі туынды
қатысқан  бөлшек  ретті  дифференциалдық  теңдеулер  шешімдерінің  айқын
түрін құру және оларды қорыту үшін нормаланған жүйелер әдісін қолдану
болжанады.  Сонымен  қатар,  бұл  әдіс  бөлшек  ретті  дербес  туындылы
теңдеулердің  шешімдерін  құру  үшін  де  қолданылады.  Осы  теңдеулердің
шешімдерін құру кезінде Миттаг-Леффлер, Килбас-Сайго және Рой сияқты
белгілі функцияларды жалпылайтын арнайы функциялардың жаңа кластары
алынады.  Арнайы  функциялардың  жаңа  сыныптарының  қасиеттері  де
зерттелетін болады.

Осы  жобаның  зерттеу  тобының  қызығушылық  шеңберіне  бейлокал
дифференциалдық теңдеулер үшін шеттік және бастапқы- шеттік есептердің
шешілу  мәселелерін,  атап  айтқанда  бөлшек  ретті  шекаралық  операторлар
қатысқан шеттік есептерді зерттеу міндеттері де кіреді.

Тақырыптың мақсаты: Бұл жобаның бірінші мақсаты – бөлшек ретті
дифференциалдық теңдеулерді шешудің алгоритмдер теориясын дамыту.

Екінші  мақсаты  инволюциялы  дербес  туындылы  дифференциалдық
теңдеулер үшін шеттік және бастапқы- шеттік есептердің шешілу теориясын,
атап айтқанда бөлшек ретті дифференциалдық теңдеулер мен бөлшек ретті
шекаралық операторлар қатысқан шеттік есептер теориясын дамыту

Күтілетін  және  қол  жеткізілген  нәтижелер:  Бөлшек  ретті
дифференциалдық  теңдеулердің  шешімдерін  құру.  Адамар  түріндегі
туындылары  мен  олардың  модификациялары  қатысқан  дифференциалдық
теңдеулер қарастырылады. Бөлшек ретті туындылары қатысқан біртекті және
біртекті емес дифференциалдық теңдеулердің айқын шешімдері құрылады.

Бөлшек  ретті  қарапайым  дифференциалдық  теңдеулердің  іргелі
шешімдерін  құру  және  оларды  Коши мәселесін  шешуде  қолдану.  Бөлшек
ретті секвенциалды туындылар қатысқан дифференциалдық теңдеулер үшін
Коши түріндегі есептерді шешімінің айқын түрі табылады.

Лаплас,  полигармониялық,  поликалориялық  және  политолқындық
теңдеулердің  бөлшек  аналогтарының  шешімдерінің  айқын  түрін  құру.
Қарастырылып отырған теңдеулердің полиномдық шешімдерінің аналогтары
құрылады.



Поликалориялық  және  политолқындық  теңдеулердің  бөлшек
аналогтары үшін Коши, Коши-Николеску түріндегі  есептердің шешімдерін
құру.

Инволюциялы  параболалық  және  эллипсттік  теңдеудің  бөлшек
аналогтары  үшін  негізгі  есептерді  зерттеу.  Шектелген  аудандарда  Адамар
түріндегі  туындылар  қатысқан  дифференциалдық  теңдеулер  үшін  негізгі
бастапқы-шеттік есептер зерттеледі.

Инволюциялы бөлшек ретті дифференциалдық теңдеулер үшін негізгі
шеттік есептерді зерттеу. Көп өлшемді жағдайда инволюциялы бөлшек ретті
дифференциалдық теңдеулер үшін бастапқы-шеттік есептер қарастырылады.

Бөлшек ретті  туынды қатысқан  инволюциялы аралас  типті  бейлокал
дифференциалдық  теңдеулер  үшін  шеттік  есептердің  шешілу  мәселелерін
зерттеу.  Бөлшек  туынды  қатысқан  және  инволюциялы  аралас  типтегі
дифференциалдық теңдеулер қарастырылады.

Эллиптикалық теңдеулердің  бейлокал аналогтары үшін бөлшек ретті
шекаралық  операторлар  қатысқан  шеттік  есептердің  шешілу  мәселелерін
зерттеу.  Поли-гармониялық  теңдеулердің  бейлокал  аналогы  үшін,  атап
айтқанда  бейлокал  Пуассон  теңдеуі  үшін  Риман-Лиувилл,  Капуто  және
Адамардтың шекаралық операторлары қатысқан шеттік есептер зерттеледі.

Жоба  бойынша  2021  жылы  жүргізілген  зерттеу  нәтижелері
бойынша  келесі  жаңа  ғылыми  нәтижелер  алынды:  Адамар
мағынасындағы бөлшек ретті дифференциалдық операторлардың қасиеттері
зерттелді.  Адамар  операторымен  байланысты  нормаланған  жүйелер
құрылып,  олардың  қолданылуы  қаралады.  Бөлшек  ретті  біртекті  және
біртекті емес қарапайым дифференциалдық теңдеулердің айқын шешімдері
құрылды.  Бөлшек  ретті  қарапайым  дифференциалдық  теңдеулердің  іргелі
шешімдері және Коши түріндегі есептің шешімдері айқындалды.

Бейлокал  бигармониялық  теңдеу  үшін  шекаралық  шартында  бөлшек
ретті операторлар қатысқан шеттік есептер зерттеді және шешілді. Адамар,
Риман-Лиувиль  және  Капуто  мағынасындағы  бөлшек  ретті  туындылар
қарастырылды.  Шешімнің  бар  және  жалғыз  болуы  туралы  теоремалар
дәлелденді. 

Бөлшек ретті  туындылары қатысқан және инволюциялы аралас типті
теңдеу үшін бейлокал есептердің шешілу мәселелерін зерттелді. Шешімнің
бар  және  жалғыз  болуы  туралы  теоремалар  дәлелденді  жәнеде  шешімнің
орнықты болуы зерттелді. 

Жобаның 2021 ж. күнтізбелік жоспарында қарастырылған мәселелердің
барлығы орындалды, алға қойылған мақсаттарға қол жеткізілді.

